Коми Республикалӧн Веськӧдлан котырса Веськӧдлысьӧс вежысь Тамара Николаева босьтіс  шефство улӧ Кӧрткерӧс районын Визябӧж посёлокса библиотека

«Небӧг — тӧдӧмлунъяс ӧшмӧс, коді сетӧ позянлун тӧдмавны мир, аддзыны мичасӧ, зільны  бурлань, велӧдчыны овны геройяслӧн олӧм серти, весиг миян электроннӧй нэмӧ, некутшӧм электроннӧй небӧг оз веж збыльсӧ. И ме кора ныв-зонмӧс, медводз, медым найӧ унджык кадсӧ коллялісны эз компьютер да планшет сайын, а небӧгкӧд», - висьталіс талун Т. Николаева «Бур небӧглы — бур туй» акцияын участвуйтігӧн.

«Ыджыд Вермӧмлы 70 во тыран воӧ да Коми Республикаса Юралысьӧн шуӧм Ас му радейтан воӧ кӧсъя козьнавны тіянлы патриотическӧй литература. Тайӧ став небӧгыс, кодъясӧс ми, верстьӧ йӧз, лыддьывлім эг ӧтчыдысь ичӧт дырйи. Тайӧ и Аркадий Гайдарлӧн «Чук и Гек» висьт, и Анатолий Рыбаковлӧн «Кортик» повесьт, и уна мукӧд. Чайта, мый ныв-зон, кодъяс абу на тӧдсаӧсь тайӧ гижӧдъясыскӧд, тӧдмасясны найӧс гижысьясыскӧд да видзӧдласны унатор вылӧ мӧд синъясӧн», - пасйис Т.Николаева да корис том лыддьысьысьясӧс тшӧкыдджыка волывлыны библиотекаясӧ да тӧдмасьны выль гижӧдъясӧн.

«Бур небӧглы — бур туй» акцияын эстафетасӧ Тамара Николаева босьтіс дінмулӧн Веськӧдлан котырса Веськӧдлысьӧс вежысь Алексей Старцевлысь, а аслас участвуйтан бӧртасъяс серти сетіс Коми Республикалӧн Веськӧдлан котырса Веськӧдлысьӧс вежысь Эльман Худазаровлы.

***Кӧрткерӧс районса Визябӧж посёлокын библиотекасӧ восьтӧма 2004 вося ода-кора тӧлысьын. 2015 вося тӧвшӧр тӧлысь 1 лун вылӧ библиотекалӧн небӧг фондыс 1773 экземпляр. Лыддьысьысь лыдыс — 300, на пиысь 14 арӧсӧдз челядьыс — 129 морт. Библиотека уджын верктуя туйвизь — челядьлы да томуловлы прӧст кад коллялӧм котыртӧм.
